
 

 

 

 

  

 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᑎᓕᐅᕈᑎᖏᑦ 
 

ᑕᐃᒎᓯᐊ:  ᒪᓕᒐᓕᐅᖅᑏᑦ ᖃᖓᑦᑕᐅᓯᖅᑕᐅᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᐃᑲᔫᑎᖏᑦ  

 

ᐱᔪᓐᓇᕐᓂᖅᑖᖓᑦ: ᐃᓚᕈᓯᐊ ᓈᓴᐅᑎᓕᒃ 30(1)−ᒥᑦ (3)−ᒧᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓃᑦᑐᖅ 

 

 

 

ᑐᓐᖓᕕᖏᑦ 

 

ᑖᓐᓇ ᐱᖁᔭᕐᔪᐊᖅ ᐊᑐᐊᒐᕐᓗ ᑐᓐᖓᕕᖃᖅᐳᑦ ᓈᓴᐅᑎᓕᒃ 30−ᒥᒃ, ᒪᓕᒐᓕᐅᖅᑏᑦ ᐊᑯᓂᐊᓗᒃ 

ᐊᐅᓪᓚᖅᓯᒪᔭᕆᐊᖃᖃᑦᑕᕐᒪᑕ ᓄᓇᒥᖕᓂᒃ ᐱᓕᕆᐊᒥᓂᒃ ᐱᔾᔪᑎᖃᖅᖢᑎᒃ, ᐊᒻᒪ ᐃᓚᒥᖕᓂᑦ ᐊᑯᓂᐊᓗᒃ 

ᕿᒪᐃᓯᒪᖃᑦᑕᕐᒪᑕ.  ᑕᐃᒪᐃᓐᓂᖓᓄᑦ, ᒪᓕᒐᓕᐅᖅᑏᑦ ᒐᕙᒪᖃᕐᕕᖕᒦᑦᑐᑦ ᐊᒻᒪ ᐃᓚᒥᖕᓃᑦᑐᑦ ᓈᓴᐅᑎᓕᒃ 30 

ᐊᑐᕈᓐᓇᓐᖏᑕᖓᑦ ᖃᖓᑦᑕᐅᓯᖅᓯᔾᔪᑎᒋᓗᒍ ᒪᓕᒐᓕᐅᖅᑎᐅᑉ ᐊᓯᐊᓄᑦ. 

 

ᒪᓕᒐᓕᐅᖅᑏᑦ ᓂᕈᐊᕐᕕᖏᑦᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᑐᕈᓐᓇᕐᓂᖏᑦ ᖃᖓᑦᑕᐅᓯᖅᓯᓂᕐᒧᑦ 

ᐊᓯᖏᓐᓂᒃ ᓂᕈᐊᖅᑎᒥᓂᒃ (ᓲᕐᓗ ᒪᐃᔭᐃᑦ, ᓄᓇᒥᖕᓂ ᐃᓐᓇᕆᔭᐅᔪᑦ ᐊᒻᒪ ᐊᓯᖏᑦ ᓂᕈᐊᖅᑎᖏᑦ) ᓱᕐᕋᔾᔮᓐᖏᑦᑐᖅ, 

ᑭᓯᐊᓂ ᖃᖓᑦᑕᐅᓯᖅᓯᔪᓐᓇᖅᑐᑦ ᒪᓕᒐᓕᐅᖅᑎᐅᑉ ᐱᔭᒃᓴᖓᓅᖓᒃᐸᑦ (ᑕᑯᒋᐊᕐᓗᒍ ᒪᓕᒐᓕᐅᖅᑏᑦ ᐅᖃᓕᒫᖏᑦ 

ᐊᓪᓚᕕᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᑐᕌᖓᔪᑦ).  ᒪᓕᒐᓕᐅᖅᑏᑦ ᓂᕈᐊᕐᕕᖏᑦᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᖃᖓᑦᑕᐅᓯᖅᓯᔪᓐᓇᓐᖏᑦᑐᑦ ᐃᓚᒥᖕᓄᑦ. 

 

 

ᖃᖓᑦᑕᐅᓯᖅᑕᐅᔪᓐᓇᕐᓂᖏᑦ  

 

 ᐅᓇ ᑎᓕᐅᕈᑦ ᐊᑐᖅᑐᖅ ᖃᖓᑦᑕᐅᓯᖅᓯᓂᕐᒧᑦ ᒪᓕᒐᓕᐅᖅᑏᑦ ᑕᐃᒪᐃᑦᑐᓐᓇᖅᑐᓄᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᓄᑦ ᐃᓚᒋᔭᐅᔪᓄᑦ ᐊᕐᕕᓂᓕᖕᒥ ᒪᓕᒐᓕᐅᖅᑎᐅᖃᑕᐅᔪᓄᑦ. 

 

 ᖃᖓᑦᑕᐅᓯᖅᓯᔪᓐᓇᕐᓂᖅ ᓇᓗᓇᐃᖅᑕᐅᓯᒪᕗᑦ ᐅᑎᕐᔭᒡᓗᓂ ᐃᖃᓗᖕᓄᓐᖓᐅᔪᖅ ᐃᖃᓗᖕᓂᓐᖔᖅᑐᕐᓗ ᐊᒻᒪ 

ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᖓᓄᑦ. 

 

 

 

 

 



 

 ᖃᖓᑦᑕᐅᓯᖅᓯᔪᓐᓇᖅᐳᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᓂᖏᓐᓄᑦ ᐃᖃᓗᖕᓂ. 

 

 ᖃᖓᑦᑕᐅᓯᖅᓯᔪᓐᓇᐅᑏᑦ ᓄᐊᑕᐅᔪᓐᓇᓐᖏᑦᑐᑦ (ᓲᕐᓗ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐊᑯᓐᓂᖏᓐᓂ). 

 

 ᒪᓕᒐᓕᐅᖅᑎ ᑕᒪᒃᑯᓂᖓ ᐊᑐᖅᑐᑦ ᐅᑯᓂᖓ ᐊᑐᕈᓐᓇᖅᐳᑦ: 

 

a) ᐊᑕᐅᓯᕐᒥᒃ ᖃᖓᑦᑕᐅᓯᖅᓯᔪᓐᓇᖅᑐᖅ ᔭᓄᐊᕆ 1, 2022−ᒥᑦ ᒫᔾᔨ 31, 2022-ᒧᑦ; 

 

b) ᒪᕐᕉᖕᓂᒃ ᖃᖓᑦᑕᐅᓯᖅᓯᔪᓐᓇᖅᑐᖅ ᐅᑯᓇᓂ ᐊᕐᕌᒍᓂ 2022-2023, 2023-2024 ᐊᒻᒪ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ; ᐊᒻᒪ 

 

c) ᐊᑕᐅᓯᖅ ᐊᐃᕐᕆᓕ 1, 2025−ᒥ, ᐊᕐᕕᓂᓕᖓᓂ ᒪᓕᒐᓕᐅᖅᑏᑦ ᐃᓱᓕᕝᕕᐊᑕ ᐅᓪᓗᐊᓂ ᓯᑎᐱᕆ 

2025−ᒥ; 

 

 ᒪᓕᒐᓕᐅᖅᑏᑦ ᖃᖓᑦᑕᐅᓯᖅᓯᔪᓐᓇᓐᖏᑦᑐᑦ ᒪᐅᓇᑐᐃᓐᓇᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ 

ᐅᑎᖅᑎᑕᐅᑎᓪᓗᒋᓪᓗ ᓄᓇᕗᒻᒥ ᒪᓕᒐᓕᐅᖅᑏᑦ ᒪᓕᒐᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 3(3) ᐊᑐᕐᓗᒍ. 

 

 ᒪᓕᒐᓕᐅᖅᑎ ᑖᒃᑯᓂᖓ ᐊᑐᕈᓐᓇᖅᑐᖅ ᐃᒪᐃᑦᑐᓐᓇᖅᐳᖅ: 

 

1. ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᐃᖃᓗᐃᑦ ᐊᓯᖏᓐᓂ ᐊᒻᒪ ᓂᕈᐊᖅᑕᐅᒪᕕᖕᒥᓃᑦᑐᑦ; ᐊᒻᒪ 

 

2. ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᐃᖃᓗᐃᑦ ᓯᓚᑖᓂ ᐃᖃᓗᖕᓂ ᓄᓇᖃᑲᐃᓐᓇᖅᑐᑦ ᐊᒻᒪ 

ᐃᖃᓗᖕᒥᐅᑎᑐᑦ ᓄᓇᕗᒻᒥᐅᑕᐅᔾᔪᓯᐊᖃᑦᑕᖅᑐᑦ.  ᖃᐅᔨᒪᓂᐊᖅᐳᓯ ᑖᒃᑯᐊ ᒪᓕᒐᓕᐅᖅᑏᑦ 

ᖃᖓᑦᑕᐅᓯᖅᑕᐅᖃᑦᑕᕈᓐᓇᕐᓂᖏᓐᓂᒃ ᑲᑎᒪᕐᔪᐊᕐᓇᐅᑎᓪᓗᒍ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᑎᓪᓗᒋᑦ, ᑖᒃᑯᐊ ᖃᖓᑦᑕᐅᓯᕈᓐᓇᕐᓂᖅ ᐃᓚᖃᓐᖏᑦᑐᑦ 

ᒪᓕᒐᓕᐅᖅᑎᐅᑉ ‘ᖃᐃᖁᓯᒪᔭᖏᓐᓄᑦ’ ᐃᖃᓗᖕᓄᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᖏᓐᓂᓐᖔᖅᑐᑦ. 

 

 ᒪᓕᒐᓕᐅᖅᑏᑦ ᖃᐃᖁᓯᒪᔭᖏᑦ ᑕᐃᔭᐅᕙᒃᐳᑦ “ᓇᓗᓇᐃᖅᑕᐅᓯᒪᔪᑦ ᖃᖓᑦᑕᐅᓯᖅᑕᓂᒃ” ᑐᑭᖓ ᒪᓕᒐᓕᐅᖅᑏᑦ 

ᐊᐅᓚᑦᓯᔨᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 40(3)(f.2) ᐊᒻᒪ 

ᓇᓗᓇᐃᖅᑕᐅᓯᒪᒋᓪᓗᑎᒃ ᒪᓕᒐᓕᐅᖅᑎᒧᑦ ᐃᓚᓪᓚᕆᒋᔭᐅᓂᕋᖅᑕᐅᓪᓗᑎᒃ ᐊᑐᖅᖢᒍ ᒪᓕᒐᓕᐅᖅᑏᑦ 

ᓄᖅᑲᕈᒻᒪᓯᐊᖏᑕ ᐱᖁᔭᕐᔪᐊᖓᑕ ᑐᑭᖏᓐᓂᒃ, ᐊᒻᒪ ᐊᑎᓕᐅᖅᑕᐅᖃᑕᐅᓯᒪᓪᓗᑎᒃ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᑦᑎᒍᑦ ᒪᓕᒃᖢᒍ ᐊᑐᖅᑐᖅ ᐊᑎᓕᐅᕈᑏᑦ ᑕᑕᑎᕈᑎᖏᑦ. 

 

 ᖃᖓᑦᑕᐅᓯᖅᑕᐅᔪᑦ ᓱᕈᓰᑦ ᐊᕐᕌᒍᓖᑦ ᐊᕐᕕᓂᓕᖕᓂᒃ (6) ᑐᖔᓂᓗ ᓇᓗᓇᐃᖅᑕᐅᓯᒪᕗᑦ ᐊᑎᓕᐅᕈᑏᑦ 

ᑕᑕᑎᕈᑎᖏᓐᓂ ᖃᖓᑦᑕᐅᓯᖅᑖᕈᑕᐅᔪᓐᓇᓐᖏᑦᑐᑦ.  ᑕᐃᒪᐃᒃᑲᓗᐊᖅᑎᓪᓗ, ᐸᖅᑭᔭᓕᒫᑦ ᓱᕈᓰᑦ 

ᐃᖃᓗᖕᓄᓐᖓᐅᔪᑦ ᐃᖃᓗᖕᓂᓐᖔᖅᑐᓪᓗ ᓈᓴᐅᑎᓕᒃ 30 ᐊᑐᕐᓗᒍ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᐃᓐᓇᕐᒧᑦ 

ᐃᓚᓪᓚᕆᒋᔭᐅᔪᒧᑦ ᒪᓕᒃᑕᐅᔭᕆᐊᓖᑦ. 
 

 
 
 
 

 



 

 ᒪᓕᒐᓕᐅᕐᕕᒃ ᐅᑯᓂᖓ ᐊᑭᓖᓂᐊᖅᐳᑦ ᐊᑭᑐᓗᐊᓐᖏᓱᖓᖅᐸᑕ ᐊᒻᒪ ᖃᖓᑦᑕᐅᓯᖅᓯᓂᕐᒧᑦ 

ᐱᔪᓐᓇᕐᓂᖅᑖᖑᓯᒪᔪᒥᒃ ᒪᓕᒡᓗᑎᒃ: 

 

a) ᐅᑎᕐᔭᒃᑐᖅ ᖃᖓᑦᑕᐅᑎ; 

b) ᓯᓂᒃᑕᖅᑐᖅ ᐃᖃᓗᖕᓂᓐᖔᕐᓗᓂ ᐊᒻᒪ ᐃᖃᓗᖕᓄᓐᖓᐅᓗᓂ; 

c) ᐃᖃᓗᖕᓂ ᓯᓂᒃᑕᕐᓂᖅ. 

 

 ᒪᓕᒐᓕᐅᖅᑎ ᐅᕝᕙᓘᓐᓃᑦ ᐊᓯᐊ ᐃᖏᕐᕋᔭᒃᑐᖅ ᒪᓕᒐᓕᐅᕐᕕᖕᒧᑦ ᖃᖓᑦᑕᐅᓯᖅᑕᐅᓯᒪᓗᓂ ᐅᑯᐊ ᑎᓕᐅᕈᑏᑦ 

ᐊᑐᕐᓗᒋᑦ, ᖃᖓᑦᑕᐅᑎᒧᑦ ᐊᒻᒪ/ᐅᕝᕙᓘᓐᓃᑦ ᓯᓂᒃᑕᕐᕕᖕᒥᒃ ᐊᑐᓐᖏᑳᓪᓚᒃᐸᑦ ᖄᒃᑲᓐᓂᐊᒍᑦ ᐊᑭᓖᕆᐊᖃᖅᐸᑦ, 

ᐅᓪᓗᐊᓂ ᐊᓯᔾᔨᖅᓯᓂᕐᒧᑦ ᐊᑭᓖᒃᑲᓐᓂᕆᐊᖃᖅᐸᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑮᓇᐅᔭᖅᑐᖅᐸᑦ ᒪᓕᒐᓕᐅᖅᑎᐅᑉ 

ᖃᓄᐃᓕᐅᕐᓂᖓ ᐱᔾᔪᑕᐅᓪᓗᓂ ᒪᓕᒐᓕᐅᖅᑎᐅᓪᓗ ᐊᐅᓚᑦᑐᓐᓇᕋᓗᐊᖅᑎᓪᓗᒍ, ᒪᓕᒐᓕᐅᖅᑎ ᓇᖕᒥᓂᖅ 

ᐊᑭᓖᒋᐊᖃᖅᐳᖅ ᐊᒻᒪ ᑕᒪᒃᑯᓄᖓ ᑮᓇᐅᔭᖅᑐᕈᑎᓂᒃ ᐊᑭᓖᓗᑎᒃ, ᑎᑭᓪᓗᒍ ᐊᒻᒪ ᐃᓚᓕᐅᓪᓗᒍ ᓄᑖᑦ 

ᐅᑎᕐᔭᒃᑐᑦ ᖃᖓᑦᑕᐅᑏᑦ/ᓯᓂᒃᑕᐅᑏᑦ ᐊᑭᖏᑦᑕ ᐃᓘᓐᓇᖏᑦ. 

 

 ᒪᓕᒐᓕᐅᖅᑎ ᑕᐃᒪᓐᖓᓕᒫᖅ ᐅᐸᖃᑦᑕᓐᖏᑉᐸᑦ ᑲᑎᒪᕐᔪᐊᕐᓂᕐᒧᑦ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᔩᓪᓗ 

ᑲᑎᒪᓂᖏᓐᓄᑦ ᑎᑎᕋᖅᓯᒪᔪᑎᒍᑦ ᓇᓗᓇᐃᔭᐃᓯᒪᓐᖏᓪᓗᓂ ᑭᓱᒥᒃ ᐱᔾᔪᑎᖃᕐᒪᖔᑦ ᑲᑎᒪᔨᓕᕆᔨᒃᑯᓐᓄᑦ, 

ᑲᑎᒪᔨᓕᕆᔨᒃᑯᑦ ᓄᖅᑲᖓᑎᑦᑎᑲᐃᓐᓇᕈᓐᓇᖅᑐᑦ ᒪᓕᒐᓕᐅᖅᑎᒥᒃ ᐊᑐᕐᓗᒍ ᓈᓴᐅᑎᓕᒃ 30 

ᖃᖓᑦᑕᐅᓯᖅᓯᓂᕐᒧᑦ ᐃᑲᔫᑎᓂᒃ ᐅᕝᕙᓘᓐᓃᑦ ᐃᓂᖅᑎᕆᔭᐅᓗᓂ ᓈᒻᒪᓈᕋᓱᒋᔭᐅᔪᒥᒃ ᓈᒻᒪᒐᓱᒋᔭᐅᔪᒥᒡᓗ 

ᖃᓄᐃᑦᑑᓂᖓ ᒪᓕᒡᓗᒍ. 

 

 ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᐃᓱᒪᓕᐅᕐᓂᕐᒥᒃ ᖃᓄᐃᑦᑐᑦ ᑮᓇᐅᔭᖅᑐᕈᑏᑦ 

ᑕᒪᒃᑯᓄᖔᖅᑐᓪᓗ ᖃᓄᐃᓕᖓᓂᐊᕐᒪᖔᖏᑦ ᐊᔾᔨᐅᓐᖏᑦᑐᒥᒃ ᓇᓗᓇᐃᖅᑕᐅᓯᒪᓐᖏᑦᑐᒥᒡᓘᓐᓃᑦ 

ᖃᓄᐃᑦᑐᖃᖅᑎᓪᓗᒍ. 

 

ᐸᐃᕆᕕᖕᓂᒃ ᐊᑐᕈᓐᓇᕐᓂᖅ 

 

 ᒪᓕᒐᓕᐅᖅᑎ ᐃᖃᓗᖕᓂ ᓄᓇᖃᓐᖏᑦᑐᖅ ᑐᑦᑕᕐᕕᓕᐊᕆᐊᖃᖃᑦᑕᖅᑐᓪᓗ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᓂᖏᓐᓄᑦ 

ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᓂᖏᓐᓄᑦ ᐅᑯᓂᖓ ᐊᑐᕈᓐᓇᖅᑐᖅ: 

 

a) ᐸᐃᕆᔨᖃᕐᓂᕐᒧᑦ ᑮᓇᐅᔭᖅᑐᕈᑏᑦ ᐅᑎᖅᑎᑕᐅᔪᓐᓇᖅᑐᑦ ᓇᓕᖅᑲᖃᑐᐊᖅᐸᑕ.  ᑲᑎᓕᒫᕐᓗᒋᑦ 

ᐸᐃᕆᔨᖃᕐᓂᕐᒧᑦ ᐊᑭᓕᐅᑏᑦ ᖃᐅᑕᒫᖅ ᐅᖓᑕᐅᔾᔨᒋᐊᖃᓐᖏᑦᑐᑦ $45.00−ᓂᒃ ᐊᑐᓂ ᓱᕈᓯᕐᓄᑦ 

ᒪᓕᒃᓯᒪᔪᓄᑦ ᒪᓕᒐᓕᐅᖅᑎᒥᒃ; ᐊᒻᒪ 

 

b) ᒪᓕᒐᓕᐅᖅᑎᐅᑉ ᐊᓐᓄᕌᓄᑦ ᐊᓐᓄᕌᓄᓪᓗ ᓴᓗᒻᒪᖅᓴᐃᑎᑦᑎᓂᕐᒧᑦ ᐃᑲᔫᑎᖏᑦ (ᒪᓕᒡᓗᒋᑦ 

ᒪᓕᒐᓕᐅᖅᑏᑦ ᐅᖃᓕᒫᒐᖏᑦ ᐊᓪᓚᕕᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᒪᒃᐱᖅᑐᒐᑦ 5-21) ᓱᕈᓯᕐᓅᖓᔪᑦ 

ᒪᓕᒐᓕᐅᖅᑎᒥᒃ ᒪᓕᒃᓯᒪᔪᓄᑦ. 

 

 ᒪᓕᒐᓕᐅᖅᑎᐅᑉ ᐃᓚᓪᓚᕆᖏᑦ (ᐊᐃᑉᐸᖓ, ᕿᑐᕐᖓᖏᑦ, ᐊᖓᔪᖅᑳᖏᑦ, ᐃᑦᑐᒃᑯᖏᑦ ᓄᑲᖏᓪᓗ 

ᐊᖓᔪᖏᓪᓘᓐᓃᑦ) ᑮᓇᐅᔭᖅᑎᒍᑦ ᐃᑲᔫᓯᐊᕈᓐᓇᓐᖏᑦᑐᑦ ᑖᒃᑯᑎᒎᓇᖅ. 

 

 ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᐃᓱᒪᓕᐅᕐᓂᕐᒥᒃ ᖃᓄᐃᑦᑐᑦ ᑮᓇᐅᔭᖅᑐᕈᑏᑦ 

ᑕᒪᒃᑯᓄᖔᖅᑐᓪᓗ ᖃᓄᐃᓕᖓᓂᐊᕐᒪᖔᖏᑦ ᐊᔾᔨᐅᓐᖏᑦᑐᒥᒃ ᓇᓗᓇᐃᖅᑕᐅᓯᒪᓐᖏᑦᑐᒥᒡᓘᓐᓃᑦ 

ᖃᓄᐃᑦᑐᖃᖅᑎᓪᓗᒍ. 

 

 


